Unidades 5 a 8 (léxico)
1.
Indica se son verdadeiras (V) ou falsas (F) as seguintes afirmacións.

–
A esposa do fillo con respecto aos pais deste é a conxuxe.

–
A senectude é a derradeira etapa da vida dunha persoa.

–
Calquera persoa con respecto ao seu padriño é un afillado.

–
O xenro é o home da filla con respecto aos pais desta.

–
O patrucio é o home máis vello da familia, xeralmente o pai cando xa é ancián.

–
Do que aínda non naceu dise que é un neonato.

–
A esposa do fillo con respecto aos pais deste é a nora.

–
A vellez dunha persoa dise que é a súa lonxevidade.

2.
Relaciona as seguintes parellas de palabras.

1. cuspido: e
2. aleitado

3. rufo

4. pupilo

5. putativo

6. comadre

7. pueril

8. decrépito

a. neno

b. madriña

c. senectude

d. pai 

e. idéntico

f. peito 

g. discípulo

h. forte

3.
Escribe un sinónimo para cada unha das seguintes palabras.

–
Foz: 
–
Espenuca: 
–
Temón: 
–
Baixamar: 
–
Cantil: 
–
Ondas: 
4.
Indica se os seguintes enunciados son falsos (F) ou verdadeiros (V).

–
O río desembocaba nunha ampla furna que nos últimos tramos era navegable.

–
Cando baixaba a marea podíase pasar a pé polo tómbolo que unía a costa coa illa.

–
Babor é a parte esquerda do barco mirando de popa cara a proa.

–
Estribor é a parte dereita do barco mirando de popa cara a proa.

–
Cando chegou a porto fondeou a embarcación no peirao.

–
Levaron áncoras ao chegar a porto, despois dunha longa viaxe.

–
Mandaron un estibador novo para substituír o que había no barco que estaba desgastado polo tanto uso.

–
Meu pai e meu tío ían xuntos ao mar: eran os patróns de dúas vacas que traballaban no arrastre.

–
O capitán mandou tirar o palangre para poder recoller aquel mariñeiro que caera ao mar.

5.
Escribe as palabras que se corresponden coas seguintes definicións.

–
Persoa pouco amiga do traballo: 
–
Notas que os alumnos e as alumnas toman nas aulas sobre as explicacións dos profesores: 
–
Expresar con palabras admiración por algo ou alguén: 
–
Ler unha palabra pronunciando as sílabas unha por unha: 
–
Trazar unha ou varias raias sobre algo escrito para tapalo ou sinalalo: 
–
Comentario crítico que se fai dunha obra escrita: 
6.
Escribe a palabra que se corresponde con cada un dos seguintes números da imaxe.

1. 
5. 
2. 
6. 
3. 
7. 
4. 
7.
Completa os seguintes enunciados coas palabras axeitadas en cada caso. 

–
Podemos aproveitar para marchar agora que non chove e hai unha _____[espazo de sol entre chuvieiras].

–
A min o que máis me asusta das tormentas son os _______________ [descarga que se produce nas tormentas], non podo soportar esa luz cegadora.

–
Estabamos na praia, tan ricamente, tomando o sol, pero comezou a _______________ [cubrirse o ceo de nubes] así que marchamos para a casa.

–
Como di meu avó: nunca choveu que non _______________ [parar de chover].

–
Saímos a pasear e a medio camiño caeu un _______________ [chuvia intensa e súbita que dura pouco], mollámonos todos coma se nos bañásemos coa roupa posta.

8.
Escribe un enunciado con cada unha das seguintes palabras, onde se aprecie claramente o seu significado. Non poden ser definicións das palabras.

–
mesta

–
requintado

–
adoitar

–
pescudar

–
lea

–
quenda

–
espreita

–
convulso

9.
Escribe as seguintes oracións de novo, transformándoas segundo o indicado en cada caso.

–
O concerto da banda municipal comezará ás 18:30. (desiderativa)

–
Non sei se chegaremos a tempo de ver a actuación do noso fillo. (enunciativa-afirmativa)

–
Teño ganas de comer polbo con cachelos. (dubitativa)

–
Isto non hai quen o entenda! (interrogativa directa)

–
Se cadra pensas que son parvo. (interrogativa directa)

· Aínda non fixeches a comida? (exhortativ

–
Oxalá teñas sorte no exame e aprobes a oposición. (dubitativa)

–
Pode que mañá chova e non poidamos ir á praia. (desiderativa)

10.Sinala o número de verbos conxugados e o número de oracións que hai no seguinte texto: 

Na Lagoa de Carragal, que se olla ao pé do monte, está asolagada a cidade de Malverde (Valverde), onde había mouros que foron desbotados por Carlomagno e os doce Pares de Francia e mais Oliveros, e nunha peneda do monte hai unha patada do cabalo de Roldán, dada cando este pediu, despois do sol posto, unha hora de día para derrubar os inimigos. E é dende entón, que, despois do sol posto, hai unha hora de luz.

Por fronte do río do Mar presentouse, e disto pasaron xa moitos anos, un barco que preguntou pola cidade de Malverde, e como lle dixeran que tiña desaparecido había tempo, ergueu velas e marchou.

11.
Corrixe os castelanismos que haxa nas seguintes frases:

–
Todos os concexais fan o mesmo. 

–
A tenda de muebles está demasiado alexada de onde vive a decoradora.

–
No colexio estivemos analizando os contos por párrafos.

–
Este ano aínda non nos pasaron as encuestas sobre o profesorado.

–
Tivemos que chamar ao fontaneiro para que amañase o grifo da cociña.

–
Déronnos para cenar dúas rodaxas de merluza con lechuga.

12.
Clasifica as seguintes oracións en simples (S) e compostas (C):

–
Xulián veu este domingo en bicicleta.

–
A panadeira deixoume só dous bolos e pagueille tres.

–
Aos meus tíos non lles gustan nada os animais.

–
Teño que pensar que vou facer de comer porque meu pai está a chegar.

13.
Indica se son substantivas, adverbiais ou adxectivas as seguintes oracións:

–
Decidiron onde querían vivir.

–
Abriron unha taberna onde tiña a librería o Toño.

–
Mercou dous libros que eran moi vellos.

–
Foino amañando sen poñer alá moito coidado.

–
Chovía a chuzos cando nos deitamos.

14. Identifica as oracións compostas por coordinación do seguinte texto e indica de que tipo son.

Xa lle dixen que non tiña fame e ela non fai máis que insistir para que baixe a comer. Aquí ou se cea cando ela di ou non se cea. Non o entendo, porque, imos ver, por que teño que cear eu cando a ela lle peta? Pois a partir de agora nin penso comer á hora que a ela lle pete nin penso baixar a cear. Xa está ben! Intento falar con ela, pero fai caso omiso do que lle digo. Eu quérolle moito, mais non queda outra solución... Eu non como máis!

15.
Constrúe as oracións que se indican coas seguintes oracións simples.

–
Naceu en Lugo // Viviu sempre en Chantada (adversativa).

_______________________________________________________

–
Os ordenadores resultan moi prácticos neste tempo // Nunca substituirán as persoas (concesiva).

_______________________________________________________

–
Teño setenta anos // Xa podo dar consellos (consecutiva).

_______________________________________________________

–
Obteredes produtos de mellor calidade // Usades fertilizantes naturais (condicional).

_______________________________________________________

16.Escribe oracións que teñan como suxeito as seguintes unidades:

–
Substantivo

–
Pronome persoal

–
Frase nominal 

17.
Clasifica os predicados das seguintes oracións segundo sexan predicativos (transitivos ou intransitivos), atributivos, reflexivos, recíprocos ou impersoais.

–
Ventou toda a noite. (I)
–
Anabela parece unha gacela cando corre pola pista.

–
Entraron no estadio dando berros.

–
O meu compañeiro de piso e os seus pais chámanse por teléfono todos os días.

–
Luísa peitéase sempre antes de se deitar.

–
Pola noite tronou e asusteime moito.

–
Sairei de Ortigueira o luns pola tarde.

–
A miña irmá é artista de cine.

–
Adrián xogou un gran partido o domingo.

–
O pobre burro está canso.

18.
Indica os predicados e os suxeitos correspondentes no seguinte texto.

O santo apóstolo Santo André, que se atopaba naquel arredado recuncho, illado e senlleiro, andaba decote tristeiro de ver as grandes peregrinacións que de todas as partes ían a Santiago, malia as penalidades que tiñan que sufrir. En troques o seu santuario víase baleiro, a pesar de que facía tamén milagres e sandaba males que serían incurables sen a súa axuda protectora.

	Suxeito
	Predicado

	
	


19.
Pon en maiúsculas as palabras que o precisen no seguinte texto. Introduce tamén as comiñas onde sexa necesario.

de alacante a santiago en monturas de 50 anos

oito decididos moteiros do club alto vinalopó saíron da localidade alacantina de villena hai dez días, montados nas súas históricas motocicletas, unhas guzzi hispania vermellas de 65 cc. con 50 anos de rodaxe.

foron máis de 1.600 quilómetros de ruta, de villena a roncesvalles e de aí a compostela polo camiño francés. neste percorrido, víronse en situacións moi duras, como ao atravesar o deserto dos monegros, en aragón: alí pasámolo realmente mal, as temperaturas eran infernais e pensamos que as motos non ían aguantar, comentaron.

non é de estrañar, xa que estes vehículos son toda unha reliquia. a súa velocidade media é de 30 km/h, así que estes alacantinos, procedentes de sax, petrel, biar, elda e castalla, percorrían 120 km cada día. tiñamos algunha etapa de 300, pero non a completamos por culpa dos accidentes.

houbo dúas baixas ao longo da ruta, de forma que foron seis os que chegaron a santiago: un compañeiro tivo unha lipotimia e outro rompeu unha perna, así que tiveron que abandonar, explicaron.

a idea de emprender esta aventura foi de xusto, quen, cos seus 73 anos, é o veterano do grupo: levaba xa anos propondo facer o camiño, aínda que non estabamos seguros de que os vehículos fosen aguantar.

onte botaron o freo no obradoiro, sen disimular a súa satisfacción por telo conseguido.

El Correo Gallego
20.No texto que vén deseguido emprégase a elipse e así, nalgúns casos, non se sinala quen realiza a acción indicada polo verbo. Escribe, neses casos de elipse, quen realiza a acción sinalada polo verbo.

Foi daquela cando chegou aos meus oídos un ruído que me xeou o sangue. Era coma o producido por unha intensa vibración, e procedía do interior da vitrina. Mentres eu trataba de identificar aquel son que me suxería realidades terribles, a muller sacou unha caixa dunha bolsa que deixara no chan e baleirou o seu contido dentro da urna. Os agudos chíos de espanto e os ruídos apagados das carreiras frenéticas que se sucedían dentro da vitrina fixéronme adiviñar axiña cal era o contido da caixa.

21.Engade os conectores aditivos, temporais e espaciais precisos no seguinte texto.

Foi _______________ (temporal) cando chegou aos meus oídos un ruído que me xeou o sangue. Era coma o producido por unha intensa vibración, e procedía do interior da vitrina. _______________ (temporal) eu trataba de identificar aquel son que me suxería realidades terribles, a muller sacou unha caixa dunha bolsa que deixara no chan e baleirou o seu contido dentro da urna. Os agudos chíos de espanto e os ruídos apagados das carreiras frenéticas que se sucedían dentro da vitrina fixéronme adiviñar axiña cal era o contido da caixa.

_______________ (temporal) decidín intervir. Prendín a lanterna e corrín cara á muller, mentres lle berraba que se detivese. Puiden ver o seu rostro dominado pola sorpresa, non agardaba a miña súbita aparición. _______________ (aditivo ou sumativo) eu tampouco agardaba o golpe que recibín por detrás, cun obxecto moi duro que só chegou a rozarme na caluga é acabou impactando no meu ombro.

_______________ (espacial), caín ao chan, atordado, aínda que non cheguei a perder de todo o sentido. Desde a posición en que me atopaba vin a figura dun home, sen dúbida o que me golpeara, que estaba agora a carón da moza. _______________ (temporal) dunha conversa ansiosa, da que nada entendín, os dous volveron arrimar a vitrina e marcharon ata perderse entre as sombras do corredor. O lóxico sería berrar para atraer a atención do vixilante, se cadra aínda había tempo para impedir a fuxida, pero puido máis a miña curiosidade científica. Coas poucas forzas que me quedaban, funme arrastrando ata o lugar onde estiveran a moza e mais o home. Cando por fin me atopei _______________ (espacial) a vitrina, enfoqueina coa lanterna para ver o que ocorría no seu interior

22.Completa co BR ou BL:

pú__ico
do__e

__ anco
a ___ andar

o__igatorio
no __ eza

sensi __ e
__ ando

__ oque
__asfemar

23.Completa con B ou V:

–
A  miña  moto  ti__o  unha  a__aría  a  causa  da  forte  chu__ia.

–
Unha  multitude  de  __ol__oretas  in__adía  os  campos  próximos  á  casa.

–
O  a__ogado  ía  no  seu  mara__illoso  automó__il  falando  polo  mó__il.

–
Miña  a__oa  le__a__a  na  _olsa  dous  paquetes  de  a__elás.

–
Mo__e  ese  sofá  de  __im__io  que  lle  teño  que  pasar  a  __asoira  ao  chan  do  __estíbulo.

24.Engade os conectores opositivos, causais e organizadores indicados en cada caso.

A moita xente gústalle pasar as vacacións de verán na praia, _______________ (opositivo) hai un elevado número de persoas que optan por pasar o seu tempo de lecer na montaña. Cando eliximos o noso lugar de vacacións temos que ter en conta _______________ (organizador) as preferencias de todos os que han participar. _______________ (causal, consecutivo) podemos atoparnos con situacións moi incómodas ou molestas. 

_______________ (organizador) a distancia ao noso lugar de residencia habitual tamén pode ser un elemento a ter en conta xa que pode permitir que algún membro da familia se desprace a diario ou as fins de semana. _______________ (opositivo) o prezo dos alugueiros, hoteis ou calquera tipo de aloxamento tamén pode condicionar a nosa elección.

_______________ (organizador), hai moitos factores que inflúen na elección dun lugar de vacacións axeitado _______________ (causal, consecutivo) teñamos que consideralos todos e valoralos á hora de planificar o noso tempo de lecer.

25.Escolle todas as series correctas.

a. emprego – aplicar – plegar – placer

b. completo – complexo – plumas

c. pleamar – plástico – soplete – pleno

d. aplacible – compricar – soplar – prantar 

e. platino – exemplar – plácido – soprar 

f. pregaria – compracer – cumprido – implicar 

g. reclutar – aplicar – plaza – praia

h. preito – prata – expricar – aplazar 

i. placa – prata – planta – praza

l. suplicar – prato – explicar – prezo

26.Sinala o elemento incorrecto en cada unha das seguintes series.

1. adscrición – descriptivo – proscrito – aceptar

2. receptor – apto – interrutor – concepto 

3. ditongo – prescrición – inscripción – adscrito

4. erución – setembro – decepción – erudición

5. erupción – descritivo – concepto – septentrional

6. óptimo – anticoncetivo – proscrito – coleóptero

7. nupcial – circunscripción – réptil – imperceptible

8. trasncripción – irrupción – corrupto – precepto 

9. subscriptor – ditongar – setentrional – tritongo

10. adaptar – racto – prescrito – opción 

